
Yvonne Psaila (K.l. 460858 M)
(‘l-appellata’)

vs.

Direttur Generali tas-Sigurta Socjali
(‘id-Direttur Generali appellant’)

II-Qorti,

Preliminari

1. Dan huwa appell maghmul mid-Direttur Generali tas-Sigurta Sog¢jali,
[hawnhekk ‘I-appellant’], minn decizjoni tal-Arbitru tas-Sigurta Soc¢jali [minn issa
I quddiem ‘I-Arbitru’], tas-26 t’Awwissu, 2021 [minn issa ‘| quddiem ‘id-
decizjoni appellata’]. Bid-decizjoni tieghu, I-Arbitru mar kontra dak li kien

iddecieda d-Direttur Generali tas-Sigurta So¢jali, li kien informa lil Yvonne Psaila

(minn issa 'l quddiem ‘l-appellata’) li hija ma kinitx ghadha eligibbli ghal xi
beneficcji socjali li kienet tircievi, kif ukoll li hija kellha trodd lura xi flus li thallsu
lilha, ghaliex id-Direttur Generali appellant kien iddecieda li hija ma kinitx

ghadha eligibbli ghal tali ghajnuna billi hija kellha kapital li kien je¢cedi I-limitu

stabbilit bil-ligi.
Fatti
2. L-appellata kienet tircievi I-Ghajnuna Socjali mid-Dipartiment tas-Sigurta

So¢jali. Fis-7 ta’ Marzu, 2019, id-Direttur Generali appellant baghat jinforma lill-
appellata li hija kienet thallset zejjed is-somma ta’ €13,357.52 f'Ghajnuna Socjali
ghaliex id-Direttur Generali appellant ma kienx sodisfatt li |-valur tar-rizorsi
kapitali tal-appellata ma kienx jeccedi 1-€14,000. L-appellata giet infurmata
wkoll li dan il-hlas zejjed kien sejjer jitnagqas bir-rata ta’ 30% mill-Ghajnuna

Socjali jew xi beneficcji ohra li [-appellata qieghda tircievi mid-Dipartiment.

Mertu

3. Fir-rikors tal-appell taghha quddiem I-Arbitru, Yvonne Psaila spjegat li
minkejja li huwa minnu li hija dahhlet somma flus li te¢¢edi I-limitu tal-kapital
stabbilit bil-ligi wara |-bejgh ta’ zewg proprjetajiet li hija kellha sehem indiviz
minnhom, fil-fatt hija kellha diversi djun ma’ familjari taghha, liema flus gew
mislufa lilha sabiex hija tkun tista’ tlahhag mal-hajja. L-appellanta spjegat li hija
ssofri minn diversi kundizzjonijiet psikici. Spjegat ukoll li hija ghaddiet ammont

ta’ flus lil binha Daniel Psaila, li wkoll isofri minn problemi ta’ sahha.

4. |d-Direttur Generali appellant sostna li I-appellata kienet involuta f'zewg
kuntratti ta’ bejgh ta’ proprjeta li b’konsegwenza taghhom hija eccediet il-limitu
tal-kapital ghal persuna singola (€14,000), u sahaq li ghalhekk l-appell taghha
guddiem |-Arbitru ghandu jigi michud peress li hija kienet ec¢cediet il-limitu tal-

kapital stabbilit bil-ligi.

5. L-appellant ipprezenta kopja tar-rapport investigattiv |i thejja mill-
Ispetturi tad-Dipartiment tas-Sigurta Socjali, minn fejn jirrizulta li saret
investigazzjoni dwar I-appellata fid-dawl ta’ informazzjoni miksuba fuq
beneficjarji tal-Ghajnuna Soc¢jali minn genituri wahedhom, fir-rigward ta’
imghaxijiet bankarji li thallsu lilha matul [-2017. Id-Dipartiment tas-Sigurta
Socjali gie a konjizzjoni tal-fatt li matul 1-2017, I-appellata rceviet imghaxijiet
bankarji fllammont ta’ €179.39. Mill-investigazzjoni li saret mid-Dipartiment,
irrizulta |i l-appellata kienet involuta f'zewg transazzjonijiet ta’ bejgh ta’
proprjeta, wiehed fis-17 ta’ Marzu, 2016, b’valur ta’ €90,000, fuq proprjeta bl-
indirizz 45 (gia 22), Wied Hal Balzan, Balzan, fejn l-appellata réeviet seshemha ta’
€18,000 mill-bejgh ta’ din il-proprjeta, u iehor fir-rigward tal-bejgh ta’ dar bl-
arja taghha, numri 90 u 91, Saint Francis Street, H#al Qormi, liema proprjeta
nbieghet bil-prezz ta’ €165,000, ghalkemm id-Direttur Generali appellant spjega
li mhux maghruf is-sehem tal-appellata minn din il-proprjeta kemm hu. Jirrizulta
wkoll li sal-ahhar ta’ Dicembru, 2018, I-appellata kellha l-ammont ta’ €11,636.70
iddepozitati fil-kontijiet bankarji taghha, sabiex b’hekk id-Direttur Generali
appellant wasal ghall-konkluzjoni i bil-bejgh ta’ dawn il-proprjetajiet, I-
appellata spiccat b’kapital li jeccedi I-€14,000 stabbilit mil-ligi. Minn dan ir-

rapport jirrizulta li meta I-uffi¢jali tad-Dipartiment tkellmu mal-appellata, din

ma cahditx li hija kienet involuta fil-bejgh ta’ zewg proprjetajiet, u galet li mill-
€18,000 li messew lilha wara |-bejgh ta’ proprjeta fl-2016, hija tat nofs il-flus lil
binha Daniel. L-appellata spjegat lill-Ispetturi tad-Dipartiment li binha jbati mill-
kundizzjoni tal-awtizmu. B’riferiment ghat-tieni bejgh li sar fI-2018, |-appellata
qalet lill-Ispetturi tad-Dipartiment, li I-bejgh kien jinvolvi madwar erbghin
koproprjetarju, u li minn dan il-bejgh hija messha biss madwar €2,000. L-
appellata allegat ukoll li hija sfat misruga ammont ta’ flus kontanti minn darha.
Fir-rapport gie spjegat li wara li saret investigazzjoni aktar dettaljata, irrizulta li
l-appellata dahhlet total ta’ madwar €23,000 minn dawn iz-zewg
transazzjonijiet. L-Ispetturi tad-Dipartiment ikkonkludew li |-appellata nagset
milli tiddikjara kapital li gie fil-pussess taghha, li jeccedi l-iskala stabbilita fil-Kap.
318. In vista ta’ dawn il-konsiderazzjonijiet, saret rakkomandazzjoni li d-
Dipartiment jiehu kull azzjoni necessarja sabiex jissospendi |-hlas tal-beneficgji
lill-appellata, filwaqt li jigbor kull pagament li sar lilha mis-17 ta’ Marzu, 2016 ’il

guddiem.

6. Quddiem |-Arbitru l-appellata spjegat li hija kienet soru tal-klawsura, u li
meta harget minn soru, hija spiccat mardet bid-dipressjoni. Spjegat |li
eventwalment hija kellha relazzjoni ma’ ragel, u twieled tifel li llum ghandu
tletin sena u li jbati minn awtizmu sever. L-appellata galet li meta lilha messha
ammont ta’ flus wara |-bejgh ta’ proprjeta li hija wirtet, hija tat somma lil binha,
li ghandu bzonn hafna ghajnuna. Qalet ukoll li hija nefget hafna flus fuq it-
terapija ta’ binha, u li binha ma jistax jahdem.

7. Maria Mifsud fl-affidavit taghha spjegat li hija tigi oht |I-appellata, u li ghal

dawn I-ahhar 29 sena hi u r-ragel taghha rabbew lil Daniel Psaila, li jigi t-tifel tal-

appellata. Qalet li ohtha minn dejjem kienet tbati minn dipressjoni akuta u gatt
ma setghet trabbi lil binha, u ghalhekk kienu accettaw li jrabbu lil dan it-tifel iz-
zijiet tieghu. Ix-xhud galet |i t-tifel tal-appellata jbati minn awtizmu sever, u
ghalhekk ma jistax jahdem u jghix hajja indipendenti. Qalet li fl-2016, ohtha
kienet tat kwazi €9,000 lil binha sabiex dan ikun jista’ jkompli jitrabba miz-zijiet
tieghu. Ix-xhud qgalet li ohtha m’ghandha I-ebda tip ta’ introjtu u dejjem

iddependiet fuq |-ghajnuna sogjali.

8. Ix-xhud George Mifsud, li jigi r-ragel ta’ Maria Mifsud, ikkonferma ix-
xhieda tal-mara tieghu quddiem [-Arbitru. Qal li huwa u martu jiehdu hsieb lit-
tifel tal-appellata, li jbati mill-awtizmu. Qal li meta mietet omm I-appellata, u I-
appellata messitha xi haga tal-flus mill-bejgh tal-proprjeta ta’ ommbha, din kienet
tathom is-somma ta’ €9,000 sabiex huma jkunu jistghu jixtru |-bzonnijiet tat-

tifel taghha.

Id-Decizjoni Appellata

9. Permezz tad-decizjoni moghtija fis-26 ta’ Awwissu, 2021, I-Arbitru laga’ I-

appell tal-appellata, wara li ghamel is-segwenti konsiderazzjonijiet:

“L-appell huwa fil-konfront tad-decizjoni tad-Direttur datat 7 ta’ Marzu, 2019 fejn id-
Direttur kien iddikjara illi I-appellanti kienet thallset Zejjed I-ammont ta’ €13,357.52
bhala ghajnuna socjali ghall-perijodu 19.03.16 sa 08.03.19.

Fl-appell relattiv I-appellanti talbet li d-decizjoni relattiva tigi revokata billi ghalkemm
kien minnu li kien hemm dhul li jeccedi, dan id-dhul intuza ghall-assistenza medika ta’
binha.

Konsiderazzjonijiet

Fuq dan il-kaz kienet infethet investigazzjoni li wasslet ghal rapport prezentat minn
Caroline Vella u Brenda Farrugia. Skont dan ir-rapport irrizulta illi I-appellanti kienet
involuta f’Zewg transazzjonijiet ta’ bejgh ta’ proprjeta.

i. 17 ta’ Marzu, 2016 valur ta’ €90,000 terran no. 45, Gia 22, Wied Hal Balzan,
Balzan. Sehem I-appellanti kien ta’ €18,000.

ii. 29 ta’ Jannar, 2018. Dar bl-arja taghha, numri 90 u 91, Saint Francis Square ¢/w
Main Street, Qormi b’valur ta’ €165,000. Ma giex stabbilit bejn kemm persuni sar
dan il-bejgh.

Skont id-dokumentazzjoni bankarja li gew ezaminati rrizulta li I-pozizzjoni tal-
appellanti fl-ahhar tas-sena 2018 kien ta’ bilanc ta’ €11,636.70.

Meta ghamlu zjara fid-dar taghha, I-appellanti spjegat lill-ispetturi illi dwar il-€18,000
hija kienet tat nofshom lil binha Daniel li jghix ma’ ohtha u li ghandu I-kundizzjoni tal-
awtizmu. Ma kellha ebda dokumentazzjoni dwar din id-donazzjoni. Dwar it-tieni
bejgh spjegat li bhala bejjiegha kien hemm xi erbghin u li s-sehem taghha kien ta’ xi
€2,000. Saret laggha ohra fejn I-appellanti pprovdiet il-kuntratt tat-tieni bejgh fejn
irrizulta li s-sehem tal-appellanti kien ta’ €4,852.94.

Ghaldagstant I-appellanti nagset meta m’ghaddietx lid-Dipartiment |-informazzjoni
dwar dawn iz-Zzewg kuntratti u I-qligh taghha minnhom. Effettivament ukoll ma
ghamlitx id-dikjarazzjoni rikjesta dwar il-kapital taghha.

L-appellanti tat ix-xhieda taghha quddiem is-sottoskritt verbalment. Spjegat li
ghamlet tliet snin soru tal-klawsura u wara harget. Dak iz-zmien harget u hargilha
depression. Wara sentejn kellha x’tagsam ma’ xi hadd, u kellha iben li llum ghandu 30
sena. Dwar ir-rikavat mill-bejgh tal-ewwel proprjeta spjegat li ghamlet trasferiment
fuq it-tifel billi kellu bzonn terapija minhabba I-awtizmu sever li kellu. Hija stess kienet
ghaddejja bil-kura u anki dahlet Mount Carmel. Lit-tifel kienet ghaddietlu €9,000 cash
pero bagghet tixtrilu hwejjeqg u ikel. It-tifel ilu jbati minn dejjem bil-marda u sahansitra
kellu LSA anki l-iskola.

Xehdet ukoll oht I-appellanti Carmen Bezzina illi spjegat billi kkonfermat illi ohtha
kienet tbati minn depression gawwi li anki sahansitra kienet spiccat Mount Carmel.
Meta kienet harget fis-socjeta minn soru tal-klawsura kellha wild li llum ghandu 30
sena. Ziedet tghid li sallum ghadha ged tbati minn depression. Ohtha tghix wahedha
izda gisha ma ghandha ebda finanzi minn imkien. It-tifel tal-appellanti jbati minn
awtizmu sever u ghalhekk ohtha minhabba I-kundizzjoni taghha ma setghetx trabbieh
hi u kellha trabbieh ohthom |-ohra Maria Mifsud. It-tifel mhux indipendenti u ma jistax
jghix wahdu. Jiehu pilloli specjali.

Meta hadu I-flus tal-bejgh tal-proprjeta ta’” ommhom kienet fethet kont ghat-tifel u
fihom iddepozitat €9,000. Intuzaw ghall-bZzonnijiet tat-tifel. It-tifel ma jistax jahdem
u jiddependi minn dawn il-flus. Huwa minnu li t-tifel ma jistax jimmaniggja flus izda
ghandhom neputi li jiehu hsieb dawn I-affarijiet ghalih.

Maria Mifsud xehdet permezz ta’ affidavit fejn ikkonfermat li bin I-appellanti, Daniel,
trabba minnha u zewgha tul dawn I|-ahhar 29 sena minhabba I-kundizzjoni ta’
awtizmu severa. Ikkonfermat il-problemi li kellha ohtha minn wara li harget minn soru
tal-klawsura. Ikkonfermat ukoll li mill-wirt ta” ommhom I-appellanti kienet ghaddiet
€9,000 lilhom sabiex tghinhom fit-trobbija ta’ Daniel.

Xehed ukoll viva voce Gorg Mifsud, ir-ragel ta’ Maria Mifsud li kkonferma I-fatti gia
dikjarati mill-appellanti u hutha. Xehed ukoll Daniel Psaila in konferma tal-fatti
dikjarati.

ll-kwistjoni ghaldagstant hija jekk illum b’dawn il-fatti, li fiz-zmien ma kinux a
konoxxenza tad-Direttur, ghandux jigi dikjarat illi d-decizjoni in mertu ghandhiex tigi
riveduta. Il-fatti effettivament huma cari. Si tratta ta’ appellanti bi problemi serji ta’
depression u anki problema serja ta’ finanzi relatati ma’ wild b’kundizzjoni li ma
jhallihx indipendenti. Is-sottoskritt ma jara xejn fl-azzjonijiet finanzjarji tal-appellanti
li ghandhom iwasslu ghall-konvinciment illi ddonat il-flus taghha favur binha biex,
biex nghidu hekk, tibqa’ tiggwadanja servizzi socjali. Dak li ghamlet ghamlitu ghax
hekk kienu I-bzonnijiet finanzjarji medici ta’ binha.

Fuq dan l-isfond I-Arbitru qed jilqga’ I-appell u jiddikjara bhala null id-decizjoni in mertu
mehuda mid-Direttur fit-28 ta’ Novembru, 2019.

L-Appell
10. Id-Direttur Generali appellant ressaq I-appell tieghu minn din id-de¢izjoni

fl-1 ta’ Ottubru, 2021, fejn talab lil din il-Qorti sabiex,

“... joghgobha tirrevoka u tannulla d-decizjoni moghtija mill-Arbitru fis-26 ta’
Awwissu, 2021, u konsegwentement tghaddi sabiex tikkonferma d-decizjoni tad-
Direttur tas-7 ta’ Marzu, 2019. Bl-ispejjez taz-Zzewg istanzi kontra I-appellata.”

11.  Fir-rikors tal-appell tieghu d-Direttur Generali intimat spjega li l-aggravju
tieghu huwa bbazat fuq in-nuggas ta’ applikazzjoni korretta tal-ligi in kwistjoni
min-naha tal-Arbitru. Bhala sfond fattwali, l-appellant gal li I-appellata kienet
gieghda tircievi Ghajnuna Socjali minghand id-Dipartiment tas-Sigurta Soc¢jali, u
fis-7 ta’ Marzu, 2019 huwa baghat jinfurmaha li hija kienet thallset zejjed I-
ammont ta’ €13,357.52, wara li huwa ma kienx sodisfatt li |-valur tar-rizorsi
kapitali taghha ma kienx jeccedi €14,000. L-appellant spjega li din id-decizjoni
tieghu ttiehdet wara investigazzjoni li saret mill-Ispetturi fi hdan id-Direttorat
ghall-Osservanza ta’ Beneficcji, minn fejn irrizulta li I-appellata kienet involuta
f'zewg kuntratti ta’ bejgh ta’ proprjeta immobbli. L-appellant spjega li |-Ispetturi
tad-Dipartiment zaru lill-appellata gewwa darha, u din infurmathom i mill-
bejgh ta’ wahda mill-proprjetajiet hija dahhlet I-ammont ta’ €18,000, u li hija
kienet tat nofs dan [-ammont lil binha. Fil-fatt gie stabbilit li sehem l|-appellata
minn dan il-bejgh kien ta’ €19,000, filwaqgt li minn kuntratt iehor li sar fid-29 ta’
Jannar, 2018, l-appellata irceviet €4,650.86. In vista tal-fatt |i |-appellata ma
kinitx gabet dawn iz-zewg kuntratti u d-dhul minnhom ghall-attenzjoni tad-
Dipartiment, |-Ispetturi rrakkomandaw il-waqgfien tal-hlas tal-beneficcji socjali
lill-appellata, kif ukoll I-irkupru ta’ kull pagament li din irceviet mis-17 ta’ Marzu,
2016 ’il quddiem, jigifieri mid-data tal-ewwel kuntratt ’il quddiem. L-appellant
gal li waqt ix-xhieda li tat quddiem I-Arbitru, |-appellata spjegat li binha ta’
madwar tletin sena jbati minn awtizmu sever, u li dan mhux kapaci li jiehu hsieb
lilu nnifsu, tant hu hekk li fil-prezent geghdin jiehdu hsiebu kugini u zijiet tieghu.
L-appellata qalet li hija kienet tat dawn il-flus lil binha sabiex hutha jistghu
jkomplu jrabbuh u jhallsulu |-ispejjez ta’ tobba, ikel, medicini, kontijiet u fuel.

Dan gie kkonfermat minn uhud minn hut l-appellata li xehdu quddiem I-Arbitru.

12. L-appellant qal li I-Ghajnuna Socjali hija regolata bl-artikolu 30 tal-Kap.
318, li hu subordinat ghat-Tagsima VI tat-Tieni Skeda tal-istess Kapitolu. Il-ligi
tispecifika xX’'mekkanizmu ghandu jithaddem sabiex isir il-kalkolu tat-test tal-
mezzi ta’ kull applikant ghall-Ghajnuna Socjali, kif ukoll li [-valur kapitali ta’ kull
applikant ghal ghajnuna bhal din m’ghandux jeccedi €14,000. It-test tal-mezzi
jinkludi wkoll kull dhul jew proprjeta li applikant bhal dan ikun cahhad lilu nnifsu
minnhom direttament jew indirettament sabiex ikollu jedd ghall-ghajnuna li
jkun qieghed japplika ghaliha, jew sabiex ikun intitolat ghal rata aktar
vantagguza. L-appellant spjega |i mill-gurnata li fiha l-appellata bieghet
sehemha mit-terran numru 45, “Georgina”, fil-Wied ta’ Hal Balzan, Balzan,
jigifieri mis-17 ta’ Marzu, 2016, il-valur tal-kapital taghha kien gieghed jagbez I-
iskala ta’ €14,000 stabbilita mil-ligi, ghaliex minn dan il-bejgh hija kellha dhul ta’
€19,000. Qal li fl-2018, hija kellha wkoll dhul ta’ €4,650.86 mill-bejgh ta’
proprjeta ohra f'Hal Qormi, u ghalhekk fuq perijodu ta’ sentejn l-appellata
kellha dhul ta’ €23,650.86. L-appellant gal li I-appellata min-naha taghha qatt
ma infurmat lid-Dipartiment li hija kellha dan id-dhul mill-bejgh tal-proprjeta, u
kien biss meta hija giet investigata mill-Ispetturi tad-Dipartiment li ammettiet li
kienet involuta f'dawn it-transazzjonijiet ta’ bejgh. Kompla jghid li [-appellata
kellha obbligu li tinforma lid-Dipartiment bid-dhul li kellha a tenur tal-artikolu
97(1)(b) tal-Kap. 318, izda hija ghazlet li ma tonorax dan |-obbligu impost fugha.
L-appellant qal li apparti dan in-nuqqgas tal-appellata, hija kompliet tippregudika
I-pozizzjoni taghha meta ghaddiet ammont ta’ flus mir-rikavat tal-bejgh ta’
dawn il-proprjetajiet lit-tifel taghha, minflok ma zammet dan il-kapital ghaliha

nnifisha sabiex tkun tista’ tghix hajja komda minghajr il-htiega li tiddependi fuq

[-ghajnuna tal-Istat biex taghmel dan. L-appellant gal li I-fatt li iben I-appellata
ghandu kundizzjonijiet medici, ma kellux iwassal lill-appellata biex tiddisponi
minn gidha billi taghti donazzjoni lil binha, ghaliex meta ghamlet hekk I-
appellata rrendiet lilha nnifisiha fil-bzonn tal-ghajnuna mill-Istat. L-appellant
sahaq li din mhix I-imgiba ta’ bonus paterfamilias, partikolarment meta jirrizulta
liiben l-appellata diga qieghed jircievi I-ghajnuna mill-Istat, u li jekk l-appellata
kienet f'pozizzjoni li tghaddi ammont ta’ flus lil binha adult, dan ifisser li hija
stess mhijiex fil-bzonn tal-ghajnuna socjali. L-appellant qal li ladarba I-appellata
nagset milli ggib provi konvincenti bizzejjed li I-valur tar-rizorsi kapitali taghha
ma kienx jeccedi |-iskala stabbilita mil-ligi, u li hi ma ¢cahhditx lilha nnifisha mill-
kapital taghha, huwa ma jistax ikun sodisfatt li hija ghadha eligibbli ghall-
Ghajnuna Socjali. Qal ukoll li huwa mhux f'pozizzjoni |i jittollera abbuzi, u
ghalhekk fil-fehma tieghu I-Arbitru nagas milli japplika korrettement id-
disposizzjonijiet tal-artikolu 30 u tat-Tagsima Il u VI tat-Tieni Skeda ghall-Kap.
318, kif ukoll nagas milli jiehu konsiderazzjoni tal-gurisprudenza tal-Qorti f'dak
li jirrigwarda donazzjonijiet li jkunu saru minn dawk li jircievu I-ghajnuna socjali
mill-Istat. L-appellant qal li fil-fehma tieghu I-Arbitru nagas ukoll milli japplika |-

principji tal-ekwita u gustizzja imposti fuqu bil-ligi.

13. L-appellata maressqget I-ebda risposta ghar-rikors tal-appell tal-appellant.

Konsiderazzjonijiet ta’ din il-Qorti

14. Din il-Qorti sejra tghaddi sabiex tikkonsidra l-aggravju mressaq mill-
appellant, li hassu aggravat bid-decizjoni tal-Arbitru wara li dan iddecieda li ma
kien hemm |-ebda malintiz da parti tal-appellata meta din iddisponiet minn

somma flus favur it-tifel taghha, u li hija m’ghamlitx dan sabiex tkun tista’ tibqga’

eligibbli sabiex tir¢ievi I-ghajnuna socjali.

l-aggravju tal-appellant: [nuqqas ta’ applikazzjoni korretta tal-ligi]

15. L-appellata ilha diversi snin tir¢ievi I-Ghajnuna Socjali. Jirrizulta i I-
appellant ghamel investigazzjoni dwar l-appellata, wara li rrizulta li f'sena
partikolari hija rceviet somma flus bhala imghaxijiet fuq flus li kellha ddepozitati
f’kont bankarju. L-investigazzjoni tal-appellant wasslet biex gie stabbilit li waqt
li I-appellata kienet gieghda tircievi I-Ghajnuna Socjali, hija kienet involuta fil-
bejgh ta’ zewg proprjetajiet, provenjenti mill-wirt tal-genituri taghha, u li s-
sehem taghha mill-bejgh ta’ dawn il-proprjetajiet kien ta’ €23,650.86. Lill-
appellant irrizultalu wkoll li I-appellata ittrasferiet madwar €9,000 favur I-uniku
binha, li wkoll isofri minn kundizzjoni ta’ sahha u li ghandu bzonn hafna terapija
u ghajnuna fil-hajja ta’ kuljum. Mill-provi jirrizulta li I-appellata ma tiflahx tiehu
hsieb ta’ binha, tant hu hekk li fil-prezent dan gieghed jitrabba minn zijiet u
kugini tieghu. Gie stabbilit ghalhekk |i waqt li I-appellata kienet gieghda tircievi
[-Ghajnuna So¢jali, hija réeviet somma flus li kienet teccedi I-massimu tal-kapital
permess mil-ligi sabiex persuna tibga’ eligibbli ghal din I-ghajnuna (massimu ta’
€14,000), kif ukoll li I-appellata nagset milli tinforma lill-appellant b’dan it-tibdil

fic-cirkostanzi taghha.

16. 1l-Qorti kkonsidrat I-atti fit-totalita taghhom, partikolarment ghaliex dan
huwa appell wiehed minn hamsa li gieghed jaghmel id-Direttur Generali
appellant fil-konfront tal-appellata. Fil-fatt jirrizulta li wara li gie stabbilit li lill-

appellata messitha s-somma ta’ ftit aktar minn €23,000 mill-bejgh ta’ zewg
proprjetajiet, id-Direttur Generali appellant ha d-de¢izjoni li din ghandha
tirrifondi kull beneficcju jew ghajnuna li réeviet mid-Dipartiment tas-Sigurta
Socjali wara |-bejgh tal-ewwel proprjeta, kif ukoll iddecieda li wara I-bejgh ta’
din il-proprjeta l-appellata ma bagghetx eligibbli ghall-ghajnuna u pensjonijiet li
kienet tircievi mill-Istat, ghaliex bhala stat ta’ fatt irrizulta li din ghandha jew
wagqt li kienet gieghda tircievi din I-ghajnuna, messha kapital li jeccedi I-limitu
stabbilit mil-ligi. 1I-Qorti taghraf illi I-appellata hija persuna li ghaddiet minn
hafna tabatija matul hajjitha, minhabba |-mard taghha u tal-uniku wild taghha.
Waqt it-trattazzjoni li saret quddiem din il-Qorti, inghad li l-appellata hija
persuna li ta’ kuljum ikollha bzonn taghmel diversi spejjez sabiex tkampa mal-
kundizzjonijiet li ghandha. Mill-provi jirrizulta wkoll li [-uniku iben tal-appellata
huwa persuna b’dizabilita severa, li ma jghix hajja indipendenti, u li ilu diversi
snin jitrabba minn zijiet u kugini tieghu. Kien ghalhekk li I-appellata hadet hsieb
tiddepozita somma flus fil-kont bankarju ta’ binha, bil-hsieb li dawn il-flus ikunu
jistghu jintuzaw ghat-terapija u |-ghajnuna medika li binha jinghata fuq bazi
kontinwa, u sabiex trodd lura parti mill-ispejjez li ghamlu I-graba taghha tul is-

snin li ilhom jiehdu hsieb ta’ binha.

17.  Jirrizulta li I-appellant ha d-decizjoni li jwaqqgaf |-ghajnuna socjali li kienet
gieghda tircievi l-appellata, wara li gie stabbilit li hija nagset milli tinfurmah li
hija kienet involuta f'zewg transazzjonijiet ta’ bejgh ta’ proprjeta, u wara li din
ittrasferiet parti mill-kapital li mess lilha favur binha. L-appellant jikkwota mit-
test tal-ligi, li tistabbilixxi capping ta’ €14,000 fuq il-kapital li applikant ghall-

Ghajnuna Socjali jista’ jkollu sabiex jibga’ eligibbli ghal din I-ghajnuna. Huwa

veru li din il-Qorti hafna drabi ttendi li tapplika t-test tal-ligi b’'mod rigoruz, bl-
hlasijiet ta’ benefic¢ji socjali, u jigi assigurat li I-ghajnuna socjali tibga’ tinghata
biss lil min verament ghandu bzonn I-ghajnuna tal-Istat sabiex ikun jista’ jkompli
bil-hajja ta’ kuljum. Dan il-kaz partikolari izda, ipoggi quddiem il-Qorti I-htiega li
jinstab ekwilibriju u proporzjonalita bejn I-intendiment tal-legislatur min-naha
[-wahda, u r-realta socjali li qeghdin fiha persuni bhall-appellata min-naha |-
ohra. Qabel bdiet biex tikkonsidra kull wiehed mill-hames appelli li ghandha
guddiemha din il-Qorti sabiex tiddeciedi dwarhom, il-Qorti qgieset li b’dak li
gieghed jitlob |-appellant, |-appellata ser tigi mcahhda minn ferm aktar minn
€23,000 li messew lilha mill-bejgh tal-proprjeta ta’ ommha. Din il-Qorti, hija tal-
fehma li d-decizjoni tal-appellant tammonta ghal sanzjoni bil-wisq drakonjana
fil-konfront tal-appellata, u dan ghaliex minhabba |i messitha s-somma ta’
€23,000 mill-bejgh ta’ zewg proprjetajiet, hija sejra ssib ruhha f’'sitwazzjoni fejn
ser ikollha trodd lid-Direttur Generali tas-Sigurta Socjali ammont ta’ flus li huwa
ferm aktar minn hekk, partikolarment ghaliex hija giet infurmata |i ser
jinqatghulha |-beneficéji u I-intitolamenti kollha li kienet eligibbli ghalihom,

inkluz il-pensjoni tal-eta u |-ghajnuna ghall-mard li kienet tircievi.

18. 1l-Qorti temmen li f'dan il-kaz tkun gieghda taghmel ingustizzja kbira mal-
appellata li kieku kellha tilga’ |-aggravju tal-appellant li I-Arbitru nagas milli
japplika I-ligi b’mod korrett. II-Qorti tfakkar li I-Arbitru huwa obbligat jiddeciedi
kazijiet ta’ din ix-xorta skont il-princ¢ipju tal-ekwita, u hawn taghmel riferiment

ghal dak stabbilit minn din il-Qorti diversament preseduta fid-decizjoni fl-

ismijiet Servolo Farrugia vs. Direttur tas-Sigurta Soéjali tal-21 ta’ Gunju, 2006,

fejn inghad li,

“I-Arbitru huwa, skont il-vot tal-ligi, fakoltizzat li jirrikorri ghal kriterji u principji ta’
prudenza u ta’ opportunita li skont il-kuxjenza tieghu jinhassu li huma aktar ekwi.”

19. Fil-fehma ta’ din il-Qorti, dan huwa proprju dak li ghamel I-Arbitru meta
ddecieda li ma jirrizultax li I-appellata ttrasferiet somma flus favur binha sabiex
b’xi mod tibga’ eligibbli ghall-Ghajnuna Soc¢jali jew ghall-beneficcji li kienet
tircievi. 1I-Qorti, wara li gieset il-provi kollha prodotti u zammet fmohhha d-
dimensjoni umana u socjali ta’ kaz bhal m’huwa dan, hija tal-fehma li d-decizjoni
tal-Arbitru m’ghandhiex tigi rrevokata. Certament li I-Qrati jridu jkunu sensittivi
ghal ¢erti realtajiet iebsa u difficli tal-hajja, partikolarment f’sitwazzjonijiet fejn
il-ligi taghti |-fakulta li decizjoni tkun aktar imsejsa fuq il-kuxjenza tal-gudikant
milli fuq it-test strett tal-ligi. II-Qorti tifhem ukoll I-pozizzjoni tal-appellant, li jrid
jagdi bl-ahjar mod il-funzjoni tieghu ta’ ghassies tal-erarju pubbliku u tal-fondi
fdati lilu, izda din il-funzjoni l-appellant irid jagdiha minghajr ma jinsa li wara
decizjoni li tinghata fuq karta hemm realtajiet umani li jistghu jissarrfu f'hafna
tbatija ghall-persuni milquta b’dik id-decizjoni. In vista ta’ dawn il-
konsiderazzjonijiet, il-Qorti sejra tikkonferma d-decizjoni tal-Arbitru, filwaqt li

tichad l-appell tal-appellant.

Decide

Ghar-ragunijiet premessi, din il-Qorti qgieghda tiddeciedi dan l-appell tal-
appellant billi tichdu, filwaqt li gieghda tikkonferma d-decizjoni appellata fl-

intier taghha.

In vista tac-Cirkostanzi ta’ dan il-kaz, l-ispejjez ghandhom jibqghu bla taxxa

bejn il-partijiet.

Moaqrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

